SAŽETAK

Ovim istraživanjem je obuhvaćen uzorak od 92 ispitanika, učenika i učenica s posebnim potrebama, umjerenog i lakšeg stepena mentalne retardacije, školskog uzrasta od V do VII razreda. Ispitanici su podijeljeni na dva subuzorka od po 46 učenika i 46 učenica.

Cilj istraživanja je utvrđivanje nivoa kvantitativnih i kvalitativnih promjena motoričkih sposobnosti i morfoloških karakteristika učenika i učenica s posebnim potrebama uslovljenih primjenom kinezioloških operatora. U ovom istraživanju je primjenjeno 16 varijabli za procjenu motoričkih sposobnosti, 9 varijabli morfoloških karakteristika i 9 varijabli za analizu bodikompozitne strukture tijela.

Primjenom T-testa za zavisne uzorke, faktorske analize (metod kongruencije) i multivarijantne i univarijantne analize varijance utvrđene su postavljene hipoteze, kao i generalna hipoteza.

Ovim možemo zaključiti da se kineziološki operatori primjenjeni u nastavi tjelesnog i zdravstvenog odgoja proizveli statistički značajne kvantitativne i kvalitativne promjene u istraživanim prostorima kod učenika i učenica s posebnim potrebama.

